
YELELA   
 
1. 
 

Umfundi kufanele afunde ikhaseli ngokukhulu ukuyelela ngaphambi kobana 
aphendule imibuzo. 

  

 
2. 
 

Ungalingi ukufunda iphepha lemibuzo loke. Qala ikhasi lokumumethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

  
 

 
3. Iphepheli LINEENGABA EZINTATHU:   
 
 ISIGABA A: 

ISIGABA B: 
ISIGABA C: 

Inovela (35) 
Iindaba ezifitjhani (35) 
Iinkondlo (35) 

  

 
4. Landela imiyalo onikelwe yona ekuthomeni kwaleso naleso sigaba 

ngokuyelela okukhulu. 
  

 
5. 
 
 
 
 
 

Khetha IINGABA EZIMBILI uphendule ngazo. Nangabe ukhethe ISIGABA C 
ukatelelekile bona uphendule NGEMIBUZO EMIBILI kiso.  
Isibonelo: 
 
ISIGABA A munye umbuzo bese ISIGABA C mibili imibuzo  
 

NOFANA 
 

ISIGABA B  munye umbuzo bese ISIGABA C mibili imibuzo 
 

NOFANA 
 

ISIGABA A munye umbuzo bese ISIGABA B munye umbuzo 

  
 

 
6 Sebenzisa irhelo lokuhlola ukuqinisekisa bona yoke imibuzo uyiphendulile.   
 
7. Tlola iinomboro zeempendulo njengombana zinjalo ephepheni lemibuzo.   

 
8. Thoma isigaba ESINYE NESINYE ekhasini ELITJHA.   
 
9. Isikhathi esiphakanyisiweko sokuphendula isigaba ngasinye:   
 
 ISIGABA A: 

ISIGABA B: 
ISIGABA C: 

40 
40 
40 

IKHASI LETHEYIBULA LOKUMUMETHWEKO 
 
Ikhaseli lizokusiza abafundi kobana bakhethe imibuzo ebafisa ukuphendula ngayo 
ngaphandle kokufunda iphepha loke lemibuzo. 

  

 

 
 
 
 
 
 

ISIGABA A:  INOVELA 
 
Phendula NOFANA ngiwuphi umbuzo OWODWA. 
INOMBORO YOMBUZO UMBUZO IMITLOMELO INOMBORO 

YEKHASI 
1.  UBonakele Umbuzo omude  35 5 

NOFANA 
2.  UBonakele Umbuzo onemibuzo emifitjhani  35 5 
 
ISIGABA B:  IINDABA EZIFITJHANI 
 
Phendula NOFANA NGIWUPHI umbuzo OWODWA. 

 
 
 
 

3.  UZangenzani Umbuzo omude  35 8 
NOFANA 

4.  UZangenzani Umbuzo onemibuzo emifitjhani  35 8 
 
ISIGABA C:  IINKONDLO 
 
Phendula NOFANA ngiyiphi imibuzo EMIBILI. 

 
 
 
 

5.  Ngifunga wena baba Umbuzo onemibuzo emifitjhani   17½  10 
NOFANA 

6.  Licimile ilanga Umbuzo onemibuzo emifitjhani  17½ 11 
NOFANA 

7.  Umkghadi Umbuzo onemibuzo emifitjhani  17½ 13 
NOFANA 

8.  Iindawulo Umbuzo onemibuzo emifitjhani  17½ 15 

IRHELO LOKUQINISEKISA 
 
Tlola itshwayo () erhelweni lokuqinisekisa elilandelako ukuhlola bona uphendule yoke 
imibuzo elindelekileko. 

  

 
ISIGABA IINOMBORO 

ZEMIBUZO 
INANI LEEMIBUZO 

EZOKUPHENDULWA 
ITSHWAYO 

ISIGABA A:   1  
UMBUZO 1 1   
UMBUZO 2 2.1–2.2.8   
ISIGABA B:  1  
UMBUZO 3 3   
UMBUZO 4 4.1–4.15   
ISIGABA C:  2  
UMBUZO 5 5.1–5.8   
UMBUZO 6 6.1–6.9   
UMBUZO 7 7.1–7.10   
UMBUZO 8 8.1–8.10   

ISIGABA A:  INOVELA 
 
Phendula umbuzo OWODWA kwaphela kilesisigaba (UMBUZO 1 NOFANA     
UMBUZO 2). 

  

 
UMBUZO 1:  UBONAKELE – M Sikosana   
 
Hlathulula ngokulamana kwezehlakalo enovelini ethi UBonakele. Usebenzise 
amagama ali-190 ukuya kwama-240.  

  
[35] 

 
NOFANA 

 
UMBUZO 2:  UBONAKELE – M Sikosana   
 
2.1 Fundisisa isiqetjhana esilandelako bese uphendula imibuzo.   
 
 Amatitjhere woke kade amthanda khulu uBonakele. Atjho nokutjho bonyana 

umsanyana onehlonipho nowenza kuhle umsebenzakhe. Utitjherehloko 
wesikolo wathembisa uBonakele bonyana nakaziphethe ngendlela aziphethe 
ngayo le, angekhe waphela umnyaka angakamkhuphuleli ebangeni 
eliphezudlwana kunaleli akade akilo. UBonakele ngokubona indlela 
abamphethe ngayo lapha kwaMbuyiseli nesikolweni, kwamenza bona alibale 
kancani bazali bakhe. Umzimba wakhe nawo wathoma ukuthabisa 
kubonakala bonyana udla kusale lapha kwaMbuyiseli.  
 
Nabentwana besikolo bathoma ukubona bonyana uBonakele lo akasiso 
isidlhayela njengombana bebacabanga ngombana nemdlalweni bekadlala 
khulu akhombisa nokuthabela abanye abentwana. Ngendlela uBonakele 
agade aziphethe ngayo, alalela ngayo begodu anehlonipho ngayo lapha 
kwaMbuyiseli, lokho kwenza bona unomzana uMbuyiseli amthande khulu. 
Lokho kwenza bona abesana balapha kwaMbuyiseli bathome ukumhloya 
khulu. Khabe kuvame bonyana njalo ngepelaveke nalokha nababuya 
esikolweni, uBonakele nabanye abentwana bakaMbuyiseli baluse iinkomo 
zakaMbuyiseli. UBonakele wakuthabela khulu bona azibone alisizo lapha 
kwaMbuyiseli. Kwamthokozisa khulu ukuhlala lapha kwaMbuyiseli nabanye 
abesana. 
 
Abesana bakaMbuyiseli babona bonyana uyise sele athoma ukuthanda 
uBonakele khulu, umenzela koke akufunako. Ngesibanga sokobana bona 
gade bamavila, babona ungasuthi uyise uyabahloya. 

  

 
 2.1.1 

 
2.1.2 
 
 
2.1.3 

UBonakele wafikela kwabani ngesikhathi asuka kwabo? 
 
Nikela amabizo wabentwana babesana balapha kwafikela khona 
uBonakele. 
 
UBonakele wathi nakafika emzini afikela kiwo, wabuyela 
esikolweni. Wafika wenza ibanga bani? Begodu kubayini enze 
lelobanga? 

 (1) 
 
 
(2) 
 
 
 
(3) 

 2.1.4 

 
 
2.1.5 
 
 
2.1.6 

Ngisiphi isizathu ebesingenza bona uBonakele akhutjhulelwe 
ebangeni eliphezulu kunaleli alenzako?  
 
Kubayini abesana balapha kwafikela khona uBonakele besele 
bamzonda? 
 
Ucabanga bona ngikuphi okwenza uBonakele abaleke ekhabo? 
Nikela isizathu sibe SINYE. 

  
(1) 
 
 
(1) 
 
 
(2) 

 
 2.1.7 Khetha ipendulo eyodwa kezilandelako: 

 
UBonakele ukhamba ahlala emizini nje, kodwana: 

  

 
  A 

B 
C 
D 

Uyise nomanakhe basaphila. 
Uyise usaphila kodwana unina wahlongakala. 
Uyise nonina abambelethako basaphila. 
Ipendulo A ne-C ziyanemba. 

  
 
 
(2) 

 
 2.1.8 

 
 
2.1.9 

Hlathulula bona uMbuyiseli uvezwe amlingisi onjani. Tlola 
amaphuzu abe MABILI. 
 
Ucabanga bona yinto ehle eyenziwe nguBonakele yokubaleka 
ekhaya? Sekela ipendulwakho ngamaphuzu AMABILI. 

  
(4) 
 
 
(4) 

 
2.2 Fundisisa isiqetjhana esilandelako bese uphendula imibuzo.   
 
 Uthini NaSilombo? Ubiza mina mfazi womtjhado wakaMahlangu, 

ngomfazanyana? Mina lapha wena!' Atjho ambethe ngehlanakela, kudume 
indlu ngasuthi lizulu liyaduma. 
 
'Kade ngikutjela NaSilombo bonyana isesengezincani lezo ngombana 
okukhulu kuyeza. Ngakutjela bonyana mhlana ngibuyako wena uza …' 
kungene uBonakele. Wangena kwaba kanye, kwaba ngathi kungene ikosi 
yenarha ngombana kwathi bona angene, wajama phambi kukaNaSilombo, 
kwaphola nezwanini kuNaSilombo. UNaSilombo wazibonela bonyana 
ayisingangaye ipi le, wavele waguqa phasi njengesonakali phambi komphathi 
waso. UNaMndebele noMahlangu baqalana. Kodwana akekho owakhuluma 
akhulumisa omunye. UNaSilombo watlhoga nomgodi wokubhaqa.  
Wathi nakasuka lapho uBonakele wathatha wathi: 'Mma nawe baba, ngibawa 
bona nihlale phasi, nicolise ummoya wenu. E … kosikazi ahlezi phasi, ngithi 
kuwe sikima sikhulume ujamile ngombana iseseyide indlela okusafanele 
uyikhambe.' Athule kancancani uBonakele asalindele bona uNaSilombo 
asikime. Angamorosi isikhathi asikime. 
Mhlana ngisuka lapha kwethu, ngatjho kuwe ngathi; 'kuzaba sikhatjhana 
ungibone.' Mhlokho kuzabe sekusikhathi engizokutjhaphulula ngaso ubaba 
kilesisikhungo akiso, sekunjalo kosikazi, ibadi livulekile. 

  

 
 2.2.1 

 
2.2.2 

Uhlobana njani uBonakele noNaSilombo? 
 
Tlola amabizo wabafazi bakababa kaBonakele. 

 (1) 
 
(2) 

 2.2.3 

 
2.2.4 

Ungewakwabani isibongo uBonakele? 
 
Ngisiphi isikhungo uBonakele akhuluma ngaso esiqetjhaneni 
esingehla? 

 (1) 
 
 
(2) 

 
 2.2.5 Khetha ipendulo engiyo kilezi eziseembayaneni: 

UNaSilombo wafika emzini wakwaMahlangu anomntwana oyedwa 
igama lakhe lingu … (Dilika, Bafunani, Hloyiwe, Sponono). 

  
 
(1) 

 
 2.2.6 Khetha ipendulo enembako kezilandelako: 

 
UNaMndebele wakhamba emzinakhe ngombana: 

  

 
  A 

B 
 
C 
D 

Wathola umsebenzi kude nekhaya. 
Ikhuwa agade alisebenza lambawa bona akhambe nalo 
nalithuthako. 
UMahlangu wamtjela bona ufuna ukuthatha omunye umfazi. 
UMahlangu ubehlala ngokumhlunguphaza. 

  
 
 
 
(1) 

 
 2.2.7 

 
 
2.2.8 

Hlathulula bona inovela UBonakele, iphetheke njani. Sekela 
ipendulwakho ngamaphuzu AMABILI. 
 
Ngombonwakho ingabe siyini isifundo senovela le? 

  
(4) 
 
(3) 
[35] 

 
 IMITLOMELO YESIGABA A:  35 

ISIGABA B:  IINDABA EZIFITJHANI 
 
Phendula umbuzo OWODWA kilesisigaba (UMBUZO 3 nofana UMBUZO 4). 

  

 
UMBUZO 3:  UZANGENZANI – DM Jiyane nabanye 
 
Imali yabantabami 
 
Umtloli wendatjana ethi 'Imali yabantabami' uphumelele kanganani ekusethuleleni 
ummongondaba nomlayezo? Hlathulula uveze ummongondaba nomlayezo 
wendatjana le ngamagama ali-190 ukuya kwama-240.  

  
 
 
 
 
 
[35] 

 
NOFANA 

 
UMBUZO 4:  UZANGENZANI – DM Jiyane nabanye   
 
Ikhondlo liyatjhagala    
 
Fundisisa isiqetjhana esilandelako bese uphendula imibuzo.   
 
Bakhamba kungasesemnandi ngombana amatlawana besekabethana kubangwa 
uMphikeleli. Kanti amanye amasokana nabesana besebamqala ngelihlo lefarigi 
kuthiwa uyabathathela. Kesinye isiwombe wavika avikile okusidakwana kuthi 
akumsuse elangeni ngethotjwa okungaziwa bona kungene njani nalo ngombana woke 
umuntu usetjhisisiwe nakangena ngesitediyamu. Kwasiza izinja zombuso ezalilisa 
isambogo, kwaphapha nesibhakela kabili kathathu sadliwa zizankosi qede safakwa 
evenini sayokulindela indawo yaso esesitokisini. 
Endleleni ebuyela ekhaya uMphikeleli uyayiphaphisa ikoloyi. Naye akasazenzi 
uphehlwa maketukana. Itjhada lithe tsikitsiki ngekoloyini. Kusesenzinyana 
akukaqaquluki kuhle. Abazali bakaMphikeleli barhaba baphenduka eSwazini 
ngombana iqhegu balithola sekuthe wokhi ukugula. Ngabahlala kodwana bathola 
umlayezo orhabako wokuthi uMengameli webandla ufuna ukubabona manqophana 
namalungiselelo womhlangano omkhulu, kuyokuhlanganyelwa kwaMfundisi Sithole 
eVezubuhle ngesimbi yekhomba ekuseni ngoSondarha. Nayo yeza iphapharerha 
ivenyana ibuya eSwazini. Ibhesi endleleni ikhutha ikhuthene neenkoloyi ephambana 
nazo. Ubetha nge-bright kuphela ugala. 'Mapopza ngcono ngithome ngawe maqangi 
ngiyokutjhiya esibhedlela, ababilaba ngizabasa mva eVaalbank.' Ukuthi idlule nini 
eNamba 1 neKwagga akwazi muntu. Ithimule kanye idlule eMathyzensloop kuvalwe 
amehlo kwabasikwako nekuphanjanwa nabo. Bamnandi boke. 

  

 
4.1 Ungewakwabani isibongo uMphikeleli?  (1) 
 
4.2 Tlola amabizo AMABILI wabangani bakaMphikeleli noPopi.  (2) 
 
4.3 UMphikeleli nabangani bakhe njengombana babuyela ekhaya nje, 

bebabuyaphi? 
  

(1) 
 
4.4 Bebayokwenzani abazali bakaMphikeleli eSwazini?  (2) 

4.5 Tlola isizathu esenza bona abazali bakaMphikeleli bangasahlala eSwazini 

njengobana bebahlelile. 
  

(2) 
 
4.6 Ubesebenza msebenzi bani uPopi?  (1) 
 
4.7 Bebabangaki abantwana bakaMasango?  (1) 
 
4.8 Utjho ukuthini umtloli nakasithi boke abantu egade bangekoloyini 

bebamnandi? 
  

(2) 
 
4.9 Tlola amabizo weenkhwelo EZIMBILI ezitjengisa bona uMasango 

ubemumuntu onemali. 
  

(2) 
 
4.10 Hlathulula bona indatjana le iphetheke njani? Sekela ipendulwakho 

ngamaphuzu AMABILI. 
  

(4) 
 
4.11 Hlathulula ngommongondaba wendatjana le. Tlola amaphuzu abe MABILI  (4) 
 
4.12 Khetha ipendulo engiyo kwezilandelako: 

 
Unina kaMphikeleli ubelethwa … 

  
 
 

 
 A 

B 
C 
D 

kwaDumako eSwazini. 
kwaVilakazi eMbombela 
kwaVilakazi eSwazini. 
kwaDumako eMbombela. 

  
 
 
(2) 

 
4.13 Hlathulula bona uMphikeleli uvezwe njengomlingisi onjani. Sekela 

ipendulwakho ngamaphuzu AMABILI. 
  

(4) 
 
4.14 Ngombonwakho ingabe kuyinto ehle bona itja esele ikhulile ikhambe nabazali 

esondweni na? Sekela ngamaphuzu AMABILI uqalise endatjaneni. 
  

(4) 
 
4.15 Ucabanga bona sifundo bani umtloli asilethela sona ngendatjana le?  (3) 

[35] 
 
 IMITLOMELO YESIGABA B:  35 

ISIGABA C:  IINKONDLO 
 
Kilesisigaba phendula imibuzo EMIBILI kwaphela. 

  

 
UMBUZO 5   
 
Fundisisa ikondlo elandelako bese uphendula imibuzo.   
 
Ngifunga wena baba – JT Jiyana 
 

  

1 
2 
3 
4 
5 
6 
 
7 
8 
9 
10 
11 
12 
 
13 
14 
15 
16 
17 
18 
 
19 
20 
21 
22 
23 
24 
 
25 
26 
27 
28 
29 
30 
 
31 
32 
33 
34 
35 
36 

Namtjhana bangathini ngami, 
Batjho ubumbi bejamo lami, 
Batjho ubumbi bezenzo zami, 
Batjho lokhu nalokhu ngezenzo zami, 
Bangitjho ubuphofu bepilo yami, 
Akunandaba wena Sokulunga ukhona. 
 
Wena Sokulunga ungumahluleli wami, 
Ithemba lami nguwe, 
Ithemba liphelele kuwe, 
Ikhaya lami nguwe, 
Umzamo wami ubunjwe nguwe, 
Nguwe Baba, sifungo sami. 
 
Namtjhana bangathini ngami, 
Ngiyaphefumula, ngeqa intaba. 
Ngifukula safukwani, 
Ngidosa yengqondo ikoloyi, 
Ngibona ngapha kweenkungu zokusa; 
Ngitjho ngisithi: 'Baba!' 
 
Baba ongithwesa umqakaniso, 
Umqakaniso wezungu lamathuthumbo, 
Ngirhuluphele ilwandle, 
Elidunga amanzi ngamagagasi 
Amhlophe njengesiwezulu 
Siwela abanganatjhudu. 
 
Namtjhana bangathini ngami, 
Bathi ngenzani kabanye, 
Basole la nale, 
Wena Baba ungazi ngcono, 
Wena wazi likhulu ngami, 
Baphandlulule baphandliwe, Baba. 
 
Ngifunga wena Baba, 
Abangihloma ngomuno ngelihlweni 
Bahle njengamadlanga 
Angeze atjhiya mlibhani. 
Ngiyabafuna, angibathokoze 
Ngifunga wena Baba. 

5.1 Ngokwekondlo ingabe imbongi ilibeke kuphi ithemba layo na?  (1) 
 
5.2 Imbongi iqalise kubani nayisithi, Baba?  (1) 
 
5.3 Ngikuphi okurhulutjhelwe yimbongi okudunga amanzi?  (1) 
 
5.4 Rhunyeza okutjhiwo yikondlo ngemida EMITHATHU.  (3) 
 
5.5 Tlola isilwana ESISODWA imbongi efanisa ngaso, esihlala sisebenza njalo.  (1) 
 
5.6 Tlola bona imida elandelako imumethe ziphi iinthombengqondo:   
 
 5.6.1 

5.6.2 
5.6.3 

Amhlophe njengesiwezulu. 
Ngiyaphefumula, ngeqa intaba. 
Ngifukula safukwana. 

 (2) 
(2) 
(2) 

 
5.7 Buyelela utlole umuda olandelako bese uthalela ivumelwano utjho nokobana 

mhlobo bani wevumelwano. 
 
Ngiyabafuna, angibathokoze 
Ngifunga wena Baba. 

  
 
 
 
(1½) 

 
5.8 Ucabanga bona imbongi ifuna ukusifundisani ngekondlo le? Tlola amaphuzu 

abe MATHATHU. 
  

(3) 
[17½] 

 
NOFANA 

 
UMBUZO 6   
 
Fundisisa ikondlo elandelako bese uphendula imibuzo.   
 
Licimile ilanga – A Mnguni 
 

  

1 
2 
3 
4 
5 
6 
7 
 
8 
9 
10 
11 
12 
13 

Besihlezi kamnandi, 
Sifukanyelwe nguwe, 
Singezwa amakhaza, 
Singezwa lothe. 
Gadesi akusesenjalo, 
Ilanga licimile, 
Licimile ilanga. 
 
Isitjhaba soke savelelwa, 
Kwahlaluka bona ngeze 
Kwaphilwa. 
Iinhliziyo zarhohlomela, 
Zigubuzeswe budisi bephasi, 
Amehlo asala amlambokazi. 

14 
15 
16 
17 
18 
19 
20 
21 
22 
23 
 
24 
25 
26 
27 
28 
29 

Sizakulibala njani 
Ilothe liziphe amandla nje? 
Lizakukhandelwa ngubani 
Isitjhaba sibuthakathaka nje? 
Ngawe savuka ebuthongweni, 
Ngawe indlela yakhanya, 
Yakhanya kanye tere! 
Sakwazi ukuphila, sagadanga 
Siqale phambili umkhanyo ukhona. 
Gadesi uphi? 
 
Besihlezi kamnandi 
Singazi bona liyokufika ilanga, 
Ilanga ngitjho eliginya nelanga 
Isitjhaba sisale sisodwa. 
Gadesi siyazi ngombana 
Licimile ilanga. 

  

 
6.1 Imbongi ikhuluma ngobani ekondlweni engehla?  (1) 
 
6.2 Tlola imitjho EMIBILI esetjenziswe endimeni yokuthoma ehlathulula bona 

nakusaphila lo ongasekho isitjhaba besihlezi kamnandi. 
  

(2) 
 
6.3 Tlola igama elisendimeni yesi-3 elitjengisa bona isitjhaba besinganamandla.  (1) 
 
6.4 Isitjhaba sasala nobani emva kobana kuhlongakale lo okukhulunywa ngaye 

ekondlweni? 
  

(1) 
 
6.5 Ngiwuphi umuda otjengisa bona lo okukhulunywa ngaye akasekho ephasini?  (2) 
 
6.6 Umuda olandelako umumethe buphi ubukondlo. 

 
'Sakwazi ukuphila, sagadanga' 

  
 
(2) 

 
6.7 Hlathulula bona ikondlo le imumethe wuphi ummoya. Tlola amaphuzu abe 

MATHATHU. 
  

(3½) 
 
6.8 Ingabe imbongi itjho ukuthini ngemida elandelako:   
 
 6.8.1 

6.8.2 
Ngawe savuka ebuthongweni. 
Amehlo asala amlambokazi. 

 (1) 
(1) 

 
6.9 Ucabanga bona umuda othi 'ilanga ngitjho eliginya nelanga' usebenze kuhle 

ekondlweni engehla le? Sekela ipendulwakho ngemida EMITHATHU. 
  

(3) 
[17½] 

 
NOFANA 



IsiNdebele iLimi lokuThoma lokuNgezelela (FAL)/P2 13 DBE/Febherbari–Matjhi 2013 
 NSC 

Ilungelo lokukhuphela lifunjethwe Phendla 

 
 
UMBUZO 7   
 
Fundisisa ikondlo elandelako bese uphendula imibuzo.   
 
Umkghadi – PS Sikhosana 
 

  

1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 
 
21 
22 
23 
24 
25 
 
26 
27 
28 
29 
30 
 
31 
32 
33 
34 
35 

Yingubo kwaMabhoko, 
Kibobamkhulu unomzana 
Uya ngayo. 
Kumthandazo wakhona, 
Umrhorha nguthembekile. 
 

Yingubo yakoNomtjherhelo, 
Ngalokho indoda yikomo, 
Ngayo indoda sibaya, 
Yatlhoga ikomo 
Itlhoga umkghadi. 
 

Abezimu balala ngawo, 
Bawutlhoga baveza amabhudango, 
Bawutlhoga bawufuna ngobulwele, 
Bavula amehlo bacimezile, 
Indoda ilile senghwani. 
 

Isivunguvungu siphelelwe yikoro, 
Ithethwe mkghadi; 
Ilothe liphelelwe litjhudu  
Lithethwe mkghadi; 
Kusele itsikizi umabhaqa ngoboya. 
 
Nakuyikoro ngeyakosokomo, 
Awudojwa ziinyoni njengembewu; 
Imbewu elele ebaleni. 
Ngizwela onganawo, 
Utlhoga ikhande lomzimba. 
 

Kuhle ukuba nguwe mkghadi, 
Awembesi ngancanye, 
Wembesa kwesibhakabhaka, 
Ombeswe nguwe 
Ucwila inga ungemanzini. 
 
Umkghadi ngugubudu emanzi, 
Ugeja ngamafutha; 
Usale unothe inga mhlwehlwe, 
Usale uphazima inga lirhwaba, 
Usale utjhelela inga yitshidzo 

  

 
7.1 Ngokuya ngokwekondlo bobani abalala ngomkghadi?  (1) 
 



IsiNdebele iLimi lokuThoma lokuNgezelela (FAL)/P2 14 DBE/Febherbari–Matjhi 2013 
 NSC 

Ilungelo lokukhuphela lifunjethwe Phendla 

 
 
7.2 Tlola izinto EZIMBILI ezenziwa bezimu nabatlhoge umkghadi.  (2) 
 
7.3 Ngiyiphi inunwana ebhaqa ngoboya ekukhulunywa ngayo endimeni yesi-3?  (1) 
 
7.4 Dzubhula umuda osendimeni yesi-6 ohlathulula bona umkghadi uqinile.  (2) 
 
7.5 Ngokuya ngokwekondlo umkghadi yingubo yayiphi ikosi?  (1) 
 
7.6 Tlola umuda olandelako bese uthalela ivumelwanothoma. 

 
Ngalokho indoda yikomo, 
Ngayo indoda sibaya, 

  
 
 
(½) 

 
7.7 Hlathulula bona ikondlo le ikhuluma ngani. Sekela ipendulwakho ngamaphuzu 

AMABILI. 
  

(4) 
 
7.8 Tlola bona umuda olandelako umumethe siphi isithombengqondo.   
 
 Yingubo yakoNomtjherhelo.  (2) 
 
7.9 Khetha ipendulo enembako kezilandelako: 

 
Imbongi nayisithi; 
 
Bavula amehlo bacimezile, 
Indoda ilile senghwani.  
 
Ihlathulula bona: 

  
 
 
 
 
 
 
 

 
 A 

B 
C 
D 

Umkghadi uvula abantu amehlo. 
Umkghadi akusiyingubo yokutlhogwa. 
Amadoda anganamkghadi atshwenywa bezimu. 
Ipendulo B ne-C ziyanemba. 

  
 
 
(1) 

 
7.10 Ucabanga bona ngikuphi imbongi esiyelelisa ngakho ngomkghadi?  (3) 

[17½] 
 

NOFANA 

UMBUZO 8 
 
Fundisisa ikondlo elandelako bese uphendula imibuzo. 

  

 

Iindawula – MS Ntuli 
 

  

1 
2 
3 
4 
5 

Mathambo weenkomo ezafako 
Zafela abaphilako. 
Ziyavutha, zivutha zingakathungelelwa, 
Amakholwa azibhoda ebusuku, 
Emini azikhombe isibhakabhaka. 
 

  

6 
7 
8 
9 
10 
 
11 
12 
13 
14 
15 
 
16 
17 
18 
19 
20 
 
21 
22 
23 
24 
25 
 
26 
27 
28 
29 
30 
 
31 
32 
33 
34 
35 
 
36 
37 
38 
39 
40 

Zinamehlo zinganawo, 
Zihlola ipilo yabaphilako, 
Zikhuluma zithule, 
Ziveza umbulali, 
Zivimba umloyi. 
 
Ziinganono zikasomswani, 
Azirhatjhe ziveze ifihlo, 
Zembula ziveza beenhliziyo 
Ezigobene sanyoka; 
Awa, ziyarhubhulula. 
 
Awa, ziyarhubhulula, 
Zenze ugogo umloyi, 
Zenze ukghari umloyi, 
Zenze unosokana umloyi, 
Ngizo zona, ziyarhubhulula. 
 
Mathambo weenkomo ezafako, 
Ngesikhumba senza umkghadi, 
Ngeempondo senza inghwani, 
Ngeengazi senza ububende, 
Ngenyama senza isitjhebo. 
 
Ziinsasa zenungu 
Zihlaba ezimzondako, 
Zilamula zilwisa, 
Ziraranisa zirarulule umraro; 
Ngizo zona, ziyakhulunyelwa. 
 
Mathambo akhulunyelwa ngabawaziko, 
Ingubo zigeja ngekamasizabulale 
Ziyakhanyisa kusuke umnyama 
Abanye ipilo 
Siyibona ngazo. 
 
Siboniboni kabazithembako, 
Sisitha kabazibinako: 
UZimu akahlukaniselwana, 
Zona ziyasehlelwana 
Khamba nazo nawungayi kude. 

8.1 Ngokuya ngokwekondlo uyini umsebenzi weendawula? Tlola kube KUBILI.  (2) 
 
8.2 Iindawula zenziwa ngani?   (1) 
 
8.3 Ngokuya ngembongi ngibaphi abantu abenziwa abaloyi ngonobangela 

weendawula.Tlola BATHATHU. 
  

(3) 
 
8.4 Bobani ababhoda iindawula ebusuku?  (1) 
 
8.5 Buyelela utlole imida elandelako bese uthalela ivumelwanothoma. 

 
Zihlaba ezimzondako, 
Zilamula zilwisa, 

  
 
 
(½) 

 
8.6 Umuda olandelako umumethe buphi ubukondlo? 

 
Ngizo zona, ziyarhubhulula. 

  
 
(2) 

 
8.7 Hlathulula bona kubayini imbongi ifanisa iindawula neensasa zenungu.  (2) 
 
8.8 Tlola bona imbongi itjho ukuthini ngomuda olandelako: 

 
Ingubo zigeja ngekamasizabulale 

  
 
(2) 

 
8.9 Khetha ipendulo eyodwa kezilandelako. 

 
Iindawula mathambo wokulawula asetjenziswa: 

  

 
 A 

B 
C 
D 

Yinyanga yesikhuwa. 
Yinyanga yesintu. 
Yinyanga yamathambo. 
Ipendulo B ne-C ziyanemba. 

  
 
 
(1) 

 
8.10 Ucabanga bona kuhle nanyana kumbi ukusebenzisa iindawula nimndeni. 

Sekela ipendulwakho ngamaphuzu AMATHATHU. 
  

(3) 
 

IMITLOMELO YESIGABA C: 
INANI LOKE: 

 35 
70 

